
Konsep Hutan

Memahami hutan sebagai suatu sistem biologi merupakan Iitik permulaan dalam mengkaji hubungan dan peranan
hutan terhadap alam dan manusia. Tumbuh-tumbuhan adalah contoh komponen biologi inL Hutan penting bagi
menstabilkan alam sekilar dan rnenyumbang kepada keperluan hidup manusia.

Hutan boleh ditakrifkan sebagai suatu komuniti biologi yang didominasi oleh pokok-pokok dan tumbuhan
berkayu. Walau bagaimanapun terdapat banyak lagi komponen biologi penting yang membina hutan. tcrmasuklah
fauna, herba dan mikroorganisma (Abdul Hamid 2000).

Kepelbagaian biologi adalah satu gambaran mengenai keanekaan yang terdapat di kalangan organisma yang
hidup di muka bumi ini, khususnya merujuk kepada bilangan, jenis-jenis dan perbezaan organisma-organisma itu.
Takrifan kepelbagaian biologi ini dibuat pada tiga peringkat iailu peringkat genetik, spesies dan ekosistem.

Kepelbagaian genetik bermaksud variasi yang dikesan dalam dan antara populasi organisma dan dikenali juga
sebagai variasi genetik. Kepelbagaian spesies pula dikaitkan dengan kekayaan spesies, bilangan spesies yang
terkandung dalam satu habitat. Kepelbagaian ekosistem dinilai melalui kepelbagaian spesies komponennya.
Contohnya jika sesuatu habitat atau kawasan itu mengandungi spesies-spesies yang pelbagai, ia dianggap sebagap
sebagai kawasan yang tinggi kepelbagaiannya.

Keistimewaan Taman Negara Pulau Pinang

Hutan Dipterokarpa Pamah dan Hutan Dipterokarpa Bukit merupakan ciri-ciri utama flora dan fauna di kawasan
Taman Negara Pulau Pinang inL Selain itu, Taman Negara ini mempunyai bcberapa kawasan habitat yang berlainan
berbanding dengan kawasan per!indungan tempat lain kerana mempunyai tasik meromiktik, tanah lembab, hutan
paya bakau, pelantar laut berlumpur, pantai berpasir, batu pasir dan batu granit (aut. Kesemua ciri-ciri ini
menunjukkan Taman Negara ini mempunyai kepelbagaian ekosistem yang tinggi yang mana ia merupakan satu nilai
tambah kepada Taman Negara ini berbanding Hutan Simpan Universiti Teknologi MARA (HSUiTM) Pahang dalam
proses pengajaran dan pembelajaran yang dijalankan. Melalui program lawatan akademik dan Kern Perhutanan, para
pelajar akan diberi pemahaman berkenaan taksonomi, morfologi pengurusan flora dan fauna di Hutan Hujan Tropika
di kawasan pulau tersebut.

Flora

Ciri-ciri vegetasi yang terdapat di Taman Negara ini adalah sama di hutan dipterokarpa tanah rendah dan hutan
dipterokarpa tanah tinggi di kawasan lain Scmenanjung Malaysia. Terdapat lebih daripada 417 spesies flora yang
telah direkodkan di kawasan hutan ini, beberapa spesies komersil mendominasikan hutan dipterokarpa ini yang
terdiri dari famili Dipterocarpaceae, Leguminosae, Anacardiaceae, Euphorbiaceae, Burseraceae, Dilleniaceae dan
Moraceae. Amara spesies yang ditemui di sini ialah meranti seraya (Shorea curtisii), balau laut (s. glauca), merawan
batu (Hopea beccariana) kcruing (Dipterocarpus spp), mersawa (Anisoptera spp) dan bintangor jangkang
(Calophyllum spp). Selain itu, tcrdapat juga spesies hutan pantai sepcrti bintangor laut (Calophyllum inophyllum),
Ieban (Vitex spp), mempari (Pongamia spp). ketapang (Termina/ia spp) dan rhu (Casuarina spp) yang tumbuh di
sepanjang pantai (Anon. 2006b).

Pensyarah akan memberikan penerangan berkenaan dengan keunikan spesies yang terdapat di Taman Negara
ini. Antara spesies unik itu adalah pokok meranti seraya (s. curtisii) juga dikenali dengan nama seraya. Meranti
seraya adalah spesies unik yang tidak terdapat di HSUiTM Pahang. Ciri vegetasi seraya di kawasan Taman Negara
Pulau Pinang berbeza berbanding dengan hutan-hutan lain. Spesics ini merupakan spesies komersil yang mempunyai
habitat di kawasan permatang atau rabung yang mempunyai ketinggian melebihi 300m dari min aras laut. Spesies ini
juga menjadi petunjuk kepada Hutan Dipterokarpa Bukit yang mempunyai altitud 300m hingga 750m min dari aras
laut. Keistimewaan Taman Negara ini, spesies seraya ini boleh ditemui di kawasan yang mempunyai ketinggian di
bawah paras 300m dari min aras laut. Keadaan ini boleh terjadi disebabkan oleh aspek dan tapak yang merupakan
dua fal."1or penting mempcngaruhi taburan hutan jenis inL Oleh itu, hutan-hutan jenis ini boleh didapati di altitud
lebih rendah di kawasan-kawasan lembah yang terlindung. Sebagai contoh, di kawasan pergunungan atau rabung
pantai scperti di Pulau Pinang, hulan dipterokarpa bukit berkembang pada rabung-rabung hampir pada aras laut
(Abdul Hamid 2000).

Spesies seraya ini mudah dikenali dari jauh kerana ia mempunyai silara kekelabuan yang mana permukaan
bawah daun ini mempunyai selaput keputihan (Plat I). Ketinggian pokok matang spesis ini boleh mencapai 30
hingga 55 meter dengan mempunyai ukur !iIit 3-7 meter (Mohd. Yunos & Mangsor 2002). Kayu meranti seraya ini
merupakan spesies yang termasuk di dalam kumpulan meranti merah yang dikelaskan dalam kumpulan kayu keras
ringan (LHW), mempunyai ketumpatan nOkglmJ (45 Ib/ka3

) dan kandungan lembapan 15 %. Para pelajar
didedahkan tentang kegunaan urnurn meranti seraya di samping kegunaannya dalam kerja-kerja penyambungan,
pembuatan kabinet, perabot, panel hiasan dan lain-lain. Kayu dalam kumpulan ini memerlukan rawatan bahan awet

yang ada di Taman Negara ini serta mengenalpasti perbezaannya. Perbezaan komposisi spesies di hutan ini boleh
dimanfaatkan oleh pelajar yang mengambil kursus Dendrologi, Pengurusan Sumber Hutan dan Kern Perhutanan
dalam meningkatkan lagi pemahaman rnereka terhadap apa yang dipelajari.

Kepentingan Taman Negara Pulau Pinang

Taman Negara Pulau Pinang ini rnempunyai kepelbagaian biologi yang tinggi. la akan memastikan kesinambungan
kepelbagaian biologi rnelalui pcmbangunan rnapan yang berperanan mengimbangi fungsi ekologi, kawalan euaea
yang melampau, penyerapan peneemaran, penapis udara dan air serta memberi suasanan alam semulajadi di tengah
tengah kawasan pembangunan. la juga penting untuk memastikan kesinambungan saliran air bersih dengan kapasiti
yang besar kc Empangan Telok Bahang.

Kemerosotan kepelbagaian biologi bolch berlaku seeara langsung ataupun tidak langsung. Contoh seeara
langsung, aktiviti pemburuan yang berleluasa bolch menyebabkan kepupusan spesies haiwan dan tumbuhan dalam
masa yang singkat. Namun demikian, punea-punea tidak langsung lebih besar impaknya terhadap kemerosotan
kepelbagaian biologi seeara keseluruhannya. Contohnya kegiatan pembalakan yang tidak diurus dengan eara teratur
atau peneemaran sungai yang serius yang boleh membawa kepupusan habitat satu-satu spesies.

Taman Negara Pulau Pinang menyediakan peluang penyelidikan dan pembelajaran sebagai aktiviti yang penting
yang akan menyumbang kepada pemuliharaan kepelbagaian biologi hutan dan pembangunan mapan masyarakat
setempat di Pulau Pinang ini. Ini dapat direalisasi melalui penubuhan Pusat Kajian Sains Samudera dan Pantai,
Universiti Sains Malaysia yang terletak di Teluk Aling yang merupakan sebahagian dari Taman Negara ini, menjadi
pusat aktiviti penyelidikan ekosistem pantai sebagai aktiviti penting yang akan menyumbang kepada pemuliharaan
kepelbagaian biologinya. Malah ia juga turut penting kepada para pelajar UiTM Pahang khususnya kepada pelajar
DIP yang mengikut kursus Kern Perhutanan.

Kewujudan Taman Negara Pulau Pinang sebagai destinasi ekopelaneongan dapat memberi pendapatan
sampingan kepada masyarakat setempat. Antara sektor yang boleh dieeburi oleh masyarakat setempat adalah
industri pengangkutan (bot, teksi), pemandu pclaneong, hasil kraftangan dan eenderamata tempatan dan tempat
penginapan.

Pendidikan alam sekitar memainkan peranan yang penting untuk mempertingkatkan kesedaran dan kefahaman
orang ramai akan kepentingan menjaga alam sekitar. Taman Negara Pulau Pinang berperanan untuk menyediakan
maklumat, hiburan, stimulasi, pendidikan dan pcndedahan seeara terus dengan alam semulajadi sejajar dengan
objektif penting Jabatan Perlindungan Hidupan Liar dan Taman Negara (PERHILITAN) dalam meningkat dan
melahirkan kesedaran dan sokongan masyarakat terhadap kepentingan pemuliharaan dan pengurusan lestari
kepelbagaian biologi (Anon. 2006a). Penglibatan pelajar DIP dalam menjaga kebersihan sewaktu Kern Perhutanan
berlangsung turut mcmbantu memelihara Taman Negara Pulau Pinang daripada terus menerima tekanan seeara
berterusan.

Untuk memastikan objektifini dieapai beberapajenis program dan aktiviti kesedaran awam telah diraneang dan
dijalankan olch pusat-pusat Jabatan PERHILITAN di seluruh Semenanjung Malaysia. Ini termasuk Taman Negara
Pulau Pinang yang merupakan salah satu daripada pusat mengendalikan Program Pemuliharaan Kepelbagaian
Biologi (PPKB), iaitu satu program kesedaran awam yang telah diraneang khusus untuk pelajar-pelajar.

Oleh sebab ekosistem Hutan Hujan Tropika keseluruhannya ini unik dan tersendiri, ia mempunyai kepentingan
semulajadi yang amat bernilai. Kajian-kajian saintifik masih dijalankan seeara aktif. Sesuai dengan matlamat untuk
pemuliharaan seeara maksimum, ekosistem ini sepatutnya dibiarkan melalui proses-proses semulajadi tanpa
gangguan.

Kesimpulan

Taman Negara Pulau Pinang merupakan khazanah alam semulajadi yang mempunyai kepelbagaian biologi yang
tinggi. Taman Negara ini mempunyai pelbagai kawasan habitat yang berlainan berbanding dengan kawasan
perlindungan tempat lain kerana mempunyai tasik meromiktik, hutan paya bakau, hutan dipterokarpa pamah, hutan
pantai dan hutan dipterokarpa bukit. Kepelbagaian habitat ini memberi pendedahan kepada para pelajar tentang
komposisi flora dan fauna hutan hujan tropika di kawasan pulau. Adalah menjadi harapan aktiviti pengajaran
terhadap keistimewaan dan keunikan yang ada di Taman Negara ini dapat menarik minat pelajar untuk terlibat seeara
aktif dalam proses pembelajaran dan mereka tahu apa yang sedang dipelajari serta bertanggungjawab ke atas proses
pembelajaran mereka sendiri. Seeara tidak langsung ia dapat memantapkan lagi pelajar dengan ilmu perhutanan
seterusnya dapat bersaing dalam sektor pekerjaan apabila mereka berjaya menamatkan pengajian kelak.

